
Rasant svilup sin la rait da telecommunicaziun
Il Vallais Sura fa in pass decisiv

DA LUCAS DEPLAZES / ANR

■ Ils basegns da capacitad per trans-
metter datas sin la rait da telecommu-
nicaziun sa dublegian mintga set
mais sin la rait mobila e mintga 19
mais sin la rait fixa. Cun la realisaziun
d’ina nova rait da telecommunicaziun
vul Swisscom ensemen cun partena-
ris sa preparar per l’avegnir ed adem-
plir ils basegns da la clientella. Du-
rant il tschientaner passà ha la PTT
construì ina rait da fildarom e collià
mintga chasada cun ina centrala da te-
lefon, ina rait che surveva exclusiva-

main per telefonar e per telegrafar. Ils
custs persuenter han pajà ils abunents
da telefon. Oz na datti nagin telegraf
pli. La tecnica da transmissiun moderna
ha dentant procurà per novs e multifars
basegns da telecommunicaziun, num-
nadamain: da tuttas sorts datas, ma-
letgs, sms, facebook, twitter, blog, tele-
visiun en furma digitala, internet er sin
smartphon. Il svilup na para betg da co-
nuscher cunfins. El respecta er nagins
cunfins tranter ils divers pajais. Per tals
motivs ha la politica pretendì ina libe-
ralisaziun dal martgà da telecommuni-
caziun, ina liberalisaziun che ha cumen-

zà l’onn 1998. La concurrenza ha pro-
movì il svilup tecnic e procurà per ina
reducziun massiva da las tariffas.

Per dumagnar quest vilup sfrenà è
Swisscom – dentant er autras interpresas
– vidlonder da construir ina nova rait da
cabel da fibra da vaider (Glasfaserkabel)
che remplazza quella da fildarom. Tar
quest project sa tracti d’ina innovaziun
che custa var 20 milliardas francs e che
vegn a cuzzar ina generaziun, quai vul dir
20 fin 30 onns. La liberalisaziun da la te-
lecommunicaziun pretenda che Swiss-
com dat er a la concurrenza access a la
nova rait. Dapi intgins onns realisescha
Swisscom en las grondas aglomeraziuns
ensemen cun interpresas privatas (parte-
naris) la nova rait. Dentant er en vi-
schnancas periferas vegn implantà la no-
va tecnologia. Fin l’onn 2015 vul Swiss-
com colliar in terz da las chasadas svizras
cun il nov sistem da telecommunicaziun.
Sper l’Ollanda, il Danemarc e Corea sa
chatta er la Svizra sin las emprimas posi-
ziuns davart la realisaziun da la nova rait,
pia avant la Germania, la Frantscha,
l’Engalterra ed ils Stadis Unids da l’Ame-
rica.

Nus avain anc temp
Tenor l’incumbensa vul Swisscom pro-
curar sin tut il territori da la Svizra per
ina telecommunicaziun a spectrum lartg
(Breitband). Nus avain dentant anc

temp da realisar il nov sistem, han sincerà
ils exponents da Swisscom, tar la pre-
schentaziun dal project «Cabel da fibra
da vaider en il Vallais Sura» l’emna pas-
sada a Brig. Els han dentant er fatg attent
ch’in bel di na tanschia la capacitad da la
rait da fildarom betg pli, er en las regiuns
periferas. En vista a l’immens svilup ve-

glia Swisscom procurar per in bun mix
da la tecnologia da telecommunicaziun
ed evitar da crear in di in foss digital en
Svizra tranter las aglomeraziuns e las re-
giuns da muntogna. En quest senn ha
Swisscom infurmà las medias en connex
cun in project communabel en il Vallais
Sura.

Nova tecnologia per il Vallais. KEYSTONE

È necessaria ina nova rait da telecommunicaziun?
CUN HEINZ HERREN

HA DISCURRÌ LUCAS DEPLAZES / ANR

■ En connex cun la preschentaziun
dal nov project da cabel da fibra da
vaider «Vallais Sura» han exponents
da Swisscom dà pled e fatg a las me-
dias davart la construcziun dal sistem
digital da telecommunicaziun. L’Agen-
tura da novitads rumantscha (anr) ha
profità da la chaschun e tschentà al ma-
nader dal sectur «Rait ed IT, Heinz Her-
ren, che fa er part da la direcziun dal con-
cern Swisscom SA, la dumonda davart la
necessitad da bajegiar ina nova rait per la
telecommunicaziun. Swiscom ha l’in-
cumbensa da la confederaziun da procu-
rar sin tut il territori da la Svizra per in
provediment da basa cun prestaziuns da
telecommunicaziun. En il center stattan
la communicaziun sin la rait fixa (cabel),
la communicaziun mobila (telefonin) e
la colliaziun sur satellits da communica-
ziun.

Il Grischun dispona
gia d’in excellent
provediment

L’actuala rait da fildarom è anc adi-
na fitg robusta e dispona d’ina auta
capacitad da transmissiun. Pertge
dovri en l’avegnir ina nova rait da
cabel?

Heinz Herren: La rait da cabel da fi-
bra da vaider n’è betg nova. Gia dapi
intgins onns erigia Swisscom quella
rait. Ella ha collià las centralas cun la
nova tecnologia e per part fin en las
stgaffas da repartiziun en singuls quar-
tiers. Ussa schlargia Swisscom la rait
ed è vidlonder da colliar er las singulas
chasadas cun il nov sistem. Sch’ins
cumpareglia ils basegns che la clientel-

tensius davart la quantitad da trans-
portar datas ed areguard la qualitad,
per exempel da la televisun, e las pus-
saivladads da far diever da l’internet.
En l’avegnir vegnin nus ad avair anc
tut in auter cumportament dals consu-
ments. Oz van ins en ina stizun per in
dvd u per in portatun, en l’avegnir vul
ins telechargiar quai directamain sin
l’agen computer. Quai n’è betg noss
affar da giuditgar u d’impedir tals ba-
segns. Swisscom als vul pussibilitar sin
dumonda.

En tge relaziuns stattan alura la ca-

La lingia cun fildarom po transportar
var 20/30 MBit/s, la nova tecnologia
gia oz fin 100 MBit/s. Quai vul dir in
augment da la capacitad d’in factur
tschintg. Il cabel da fibra da vaider dis-
pona dentant anc d’in grond potenzial.
En l’avegnir vegn quest cabel a por-
scher ina spertadad che surpassa per
lunsch 100 MBit/s. Il fildarom dispona
d’ina limita fisicala enturn 50 MBit/s.

L’atun 2010 ha il cussegl federal con-
statà en ses rapport davart il martgà
da telecommunicaziun ch’actualmain
na saja betg dà in basegn accentuà

Swisscom sa drizza suenter ils basegns
da la clientella. Nus avain ussa concur-
renza en Svizra sin il martgà da tele-
communicaziun. Quella schlargia sia
rait. Swisscom vul restar a la testa dal
svilup ed ademplir ils giavischs da la
clientella.

In nov model

Ils clients vegnan
adina pli e pli
pretensius

Dovri insumma en il futur ina rait
da cabel en noss temp cun tanta capa-
citad sur satellits?

Nus na transmettain betg tut sur satel-
lits. Nus duvrain omadus sistems da
transmissiun. En la telecommunica-
ziun classica è la via sur satellits l’ex-
cepziun. Nus faschain diever da satel-
lits en cas spezials, per exempel en ter-

Heinz Herren è responsabel per la rait da telecommunicaziun tar Swisscom. FOTO L. DEPLAZES

La nova infrastructura da telecommu-
nicaziun vegn uss er realisada en ina
pli gonda regiun muntagnarda. Ense-
men cun Swisscom vul il Center eco-
nomic e regiunal Vallais Sura SA con-
struir ina rait da cabel da fibra da vai-
der. Fin l’onn 2015 duain en in em-
prim pass 16 000 chasadas ed inter-
presas en la regiun dal Goms vegnir
colliadas cun la nova tecnologia da te-
lecommunicaziun. Finamira dal
schlargiament è da pudair profitar da

la nova tecnologia da telecommunica-
ziun e da sa preparar per ils basegns
futurs da la populaziun en ina regiun
rurala cun 80 000 abitants en 72 vi-
schnancas. Las 61 000 singulas collia-
ziuns necessarias duain vegnir realisa-
das en il spiert da solidaritad, quai vul
dir che mintga chasada surpiglia la
medema cumpart dals custs da con-
strucziun. Il project vegn calculà sin
var 150 milliuns francs. La mesadad
dals custs surpiglia Swisscom.

Il Vallais Sura introducescha
la nova tecnologia

